INUIT ATAQATIGIIT o

Inatsisartuni

UPA 2019/ 222
13.05.2019
Mikivsuk Thomassen

Uunga oqallisissiag Kalaallit Nunaanni immap naasuinik pitsaanerusumik
tunisassiornissaq  anguniarlugu, kiisalu  annertunerusumik  pisuussutit
atorluarneqgarnissaat pitsaanerusumillu periarfissiuunniarlugit apeqquteqaat

aallaavigalugu oqallisissiatut siunnersuut.

(Inatsisartunut ilaasortaq Jens Napéatok”, Partii Naleraq)

Siullermik  qujarusuppugut  saqgqummiisumut  ilumoorpog immap  naasui
atorluarnegarsinnaasut atorluarnegannginneri siornaakkunni tunisassiatut
ingerlanneqaleraluarnikuusut, Kisiannili aporfiit annertuallaarneratigut

uniinnartariagartogarsimavoq uggornagisumik.

Immap naasui nunarsuarmiogatsitinnik atorluarnegaqgisut ilisimalersimavarput,
naatsorsuutigisinnaagisinnaavaralu aamma nunatsinni  atorluarnegalereersimasut
nivertarfinni ~ pisiarineqarnermikkut,  naatsorsuutigisinnaavara  sorpassuarnut
atorneqgarsinnaasut tassami nerisassiatut nioqqutsissiarineqartarput
nunarsuarmiogatsitinnik,

Immap naasui pisuussutitta ilaattut taanegarsinnaapput isiginngiinnarpagulli immap
iluaniimmata sineriak tamakkerlugu immap naasuinik pegartoq ogaatiginegartarpog,
piumaneqarleriartornerallu takuneqgarsinnaavoq niuertarfinni pisiassaalernikuullutit

nunarsuarmiogatsitinniit suliarinegarsimasut tikisinnegarnermikkut,

Immap naasuinik atorluaannginnerput sooruna taamaattog? Qanoruna pisariutigisoq
tunisassiorsinnaanerput? Suunukua ersarissumik / ersinngitsumik aporfilersuutaasut?

Apeqqutegarpassuit uannit sarsuapput tassali imartatta pisuussutaat ukiorpassuarni

atorluarneganngitsut niuernikkut atorluarneqgarsinnaagaluarmata,

Oqgaaseqartup oqaatigereerpai siornaakkunni immap naasuinik tunisassiortutuaq
aallartikkaluarpoq immap naasuinik niogqutissiorluni kisiannili
uniinnartariagarsimasoq aporfiit peqqutigalugit,

Taamaattogarnerali uggornarluinnarpoq akuersaarnegarsinnaanngilag taamaattut
misilittagaqgarfiit inerisartuarnegarnissaat pisussaaffigaarput ajornannginnerusumik
tunisassiorsinnaalernissaat anguniarnissaannut,

Taamatut  ingerlaannarniaraluarutta  nunatsinni  pisuussutigut  pitsaasumik

niuerutiginegarsinnaasut qulakkeersinnaannginatsigu.

Taamatut ogaaseqarluta ogallisissimik saggqummiisumut qujarusuppunga.



